
క. జందెముల బ్రాహ్మణత్వము

     చందంబున బోయతనము శస్త్రాహతిఁ బొ

     ల్పొందఁగ రాచఱికము నీ

     యందొక్కటఁ దోఁచుచున్నయది తలపోయన్.7

వ. అని యడిగిన యమ్మహీపతిమహానుభావంబు లుపలక్షించి

     నిజాంతర్గతంబున నితండు కేవలమర్త్యుండు గాఁ డనుచుఁ

     దత్సహచరవర్గంబువలనఁ దదీయజననాభిధానంబు లెఱింగి

     యతనికిం దనవృత్తాంతంబు లెఱింగింపం దలంచి యవ్వి

     ప్రుండు సవినయంబుగా ని ట్లనియె.
8

సీ. చదువులు విడిచి యాచారంబు దిగఁద్రావి

                    ధర్మువు చెఱచి సత్యంబు మఱచి.

     మొగమోట తెగఁజూచి తగవు దూరము సేసి

                    కులము గీటునఁబుచ్చి వలను దప్పి

     శౌచంబు వదలి విశ్వాసంబు మొఱఁగి తా

                    లిమి మాలి పెద్దఱికము దొరంగి

     దయ పిఱందికి వైచి నయము క్రుమ్మడఁగించి

                    బాంధవం బురివి పాపమునఁ బొదలి

తే. యెఱుకులకు నొజ్జలై వారియిండ్లఁ గుడిచి

     కొలిచి దీవించి యించుక వెలికి బోయ

     లనఁగఁ బరఁగిన పాఱు లియ్యడవిలోన '

     నెన్నఁ బెక్కండ్రు గలరు ధాత్రీశతిలక!
9

క. అం దొకవిప్రుని కూరిమి

     నందనుఁడఁ బుళిందరాజనామమువాఁడన్

		 ఈ పేజీలో చివరి మార్పు 19 సెప్టెంబరు 2021న 21:15కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

